
పులక లనుటకు

	సీ.	
తనువుమైదీగెకు తావలంబుగఁ జేసి

                  పులకలజిత్తంబు నెలవెఱింగి.....

ఉత్తరరామాయణము




	గీ.	
తనువు పులకలప్రోవుగ మనము గాఢ

సంభృతానందముగ శరాచార్యసుతుఁడు

వితతసంభ్రముఁడై వేది వెడలి చాగి

మ్రొక్కి లేచి ఫాలమున మోడ్చెఁ గేలు.

సౌప్తికపర్వము




పులకము లనుటకు

	ఉ.	
చిప్పిలుచెక్కులపై చెమటచిత్తరులన్ గరపల్లవంబునం

గప్పుచుఁ జన్నుగ్రేవ పులకంబులు పయ్యెద నొత్తి యోరగాఁ

ద్రిప్పినమోము వంచి జగతీవరుచిత్త మపాంగదృష్టిచేఁ

దప్పకఁ జూచి రాజసుతు దానునుఁ జిత్తరువయ్యె నత్తరిన్.

కవికర్ణరసాయనము




9 లక్షణము

	క.	
చొటు చోటనఁ బొద పద యొ

క్కటి యొక్కొటి పొలఁతి పొల్తి గణుతింపఁగ జె

న్నఁటి జెనఁటి యనఁగ నొప్పుం

గుటిలాహితమదవిభంగ కుక్కుటలింగా.

చొటు అనుటకు

	క.	
కటకట పేరిన పెన్నె

త్తుట జొత్తిలియున్న మోముతోడం గొడు కె

చ్చటఁ బడియున్నాడో య!

